
 
 
 
 
 

                                                                            
28 Oktober 2022 

Geagte ouer, 

Ons nader nou vinnig die einde van die jaar en die graad 10 – 11 eksamen sal op 10 

November in aanvang neem, terwyl die graad 8 – 9’s op 16 November met hulle toetse 

begin. Die finale eksamenrooster sal binnekort bekend gemaak word. 

Om enige onduidelikheid ten opsigte van afwesigheid uit die weg te ruim, sien asseblief die 

uittreksel uit die afwesigheidsbeleid hieronder. 

 Akademie 

 In geval waar leerders afwesig is, is dit die leerders se plig om tuiswerk en enige 

agterstallige werk wat tydens die afwesigheid behandel is, in te haal. 

 In geval waar toetse, deurlopende assesseringstake en/of eksamens gemis word as 

gevolg van afwesigheid, moet ŉ mediese sertifikaat ingehandig word andersins sal 

sodanige leerder die verkryging van ŉ punt vir deurlopende evaluering verbeur. 

Hierdie mediese sertifikaat is belangrik aangesien dit saam met die leerder se punte 

aan die WKOD voorgelê word. 

Baie sterkte aan die graad 12’s wat Maandag, 31 Oktober met hulle eindeksamen begin. 

Dallers presteer uitstekend 

Hoërskool Vredendal het op Donderdag, 20 Oktober hulle jaarlikse prysuitdeling gehou, die 

eerste tradisionele prysuitdeling sedert die pandemie.  

Tydens die aand is verskeie uitstaande prestasies beloon en was dit duidelik dat die Covid-

leerders hulle nie maklik sal laat onderkry nie. Ook het die leerders ‘n behoorlike terugkeer 

gemaak na die sportveld en was daar ook skitterende prestasies. 

Sekerlik een van die hoogtepunte was die aankondiging van ons Junior-sportvrou van die 

jaar. Die besluit was maklik aangesien Chris- Mari Nel ‘n driedubbele Suid-Afrikaanse 

atletiekkampioen is. Ander sportuitblinkers was Oloff le Roux, junior sportman, Yani Cloete, 

senior sportvrou en Khyle Machelm, senior sportman.  

Chris-Mari Nel (junior-sportvrou) 

 
Oloff le Roux (junior sportman) 

 

 
Yani Cloete (senior sportvrou) 

 
Khyle Machelm (senior sportman) 

 



 

Ook die wenners van die junior– en seniorkultuurtoekennings was maklike keuses. San- Mari 

Turner, junior-wenner, presteer op nasionale vlak in sang en is ook volgende jaar op pad Los 

Angeles toe vir deelname aan ‘n internasionale sangkompetisie ,terwyl die senior-wenner, 

Cise-Leigh Januarie , op byna elke kultuurgebied briljante uitslae behaal. 

 
San-Mari Turner (junior-wenner Kultuur) 

 
Cise-Leigh Januarie (senior-wenner Kultuur) 

 
Op akademiese gebied het die leerders uitstekend presteer en is daar vanaf graad 8 tot 
graad 12 46 vol-erekleure toekennings vir akademie gemaak, ‘n bewys van die baie hoë 
akademies standaard wat in die skool gehandhaaf word. Die skool se hoogste akademiese 
prys, die van Dux-leerder vir prestasies in graad 11 en 12 , is vanjaar aan die hoofdogter, 
Anchen Fouché , toegeken ,wat ‘n gemiddelde persentasie van 91.64%   oor die twee jaar 
gehandhaaf het. Hiermee het sy die gesogte Old Mutual Trofee en ‘n stewige kontanbedrag 
ontvang. 

 
Anchen Fouché (Dux-leerder) 



 

 
Laastens natuurlik was die aankondiging van die nuwe hoofleiers van 2023. Casey 
Engelbrecht is as hoofdogter en Eduard Kellermann as hoofseun aangewys. 
 

 
Casey Engelbrecht (hoofdogter) en Eduard Kellermann (hoofseun) 

 

Die skool wil ook langs hierdie weg weerens  hulle gelukwense aan elke leerder en ouer en 

hulle dank vir al die borgskappe oordra. Hoërskool Vredendal is beslis ‘n skool waarop die 

gemeenskap trots kan wees. 

Swart belt vir 2 Dallers! 

Sumari van Niekerk en Edwin Matalla het op Saterdag, 15 Oktober 'n 2 dae toets gedoen vir 

hul Shodan gradering. 

Beide van hulle het puik punte behaal en ontvang sertifikate direk vanuit Okinawa, Japan. 

Baie geluk! 

 
Suamari van Niekerk 

 
Edwin Matalla 



 

Krieket 

Op Donderdag, 27 Oktober speel ons eerste krieketspan teen Clanwilliam Senior Sekondêr 

op hulle tuisgronde. 

Ons kolf eerste en behaal 72 lopies na 15 boulbeurte. 

Clanwilliam Senior Sekondêr kolf daarna en behaal 47 lopies met al 10 hulle paaltjies wat 

kantel. 

Ons wen die wedstryd met 25 lopies. 

Baie geluk aan Johannes Van Zyl wat as speler van die wedstryd aangewys is. Hy het 20 

lopies aangeteken en het 3 paaltjies laat kantel. 

 
Eerste Krietketspan 

 

Die B-krieketspan het op Donderdag, 27 Oktober teen Vredendal Senior Sekondêr gespeel.  

Vredendal Senior Sekondêr kolf eerste en teken 114 vir 6 paaltjies aan in hulle 20 

boulbeurte.  Ons kolf tweede en word met die laaste bal van die 20ste boulbeurt uitgehaal 

vir 66 lopies en verloor die wedstryd met 48 lopies. 

 

 

 

 

 



 

Toutrek 

Op Saterdag, 22 Oktober het Lizeke Venter, Conrad van Wyk en Rozelle Hills vir Namaqua- 

toutrekstreek by die SA-Nasionale Kampioenskappe te George, verteenwoordig. 

Die klub se uitslae is as volg: 

Mans 700kg - 4de 

Mans 600kg - 4de  

en Dames 500kg - 4de 

Lize, Conrad en Rozelle sê hulle het dit baie geniet en sien uit na die volgende toernooi. 

 

 

 

 

 

 

 

Hoërskool Vredendal die tuiste van Trotse Dallers. 


